Delegatkinja Nermina Kapetanovi¢ postavila je Cetiri pitanja.

Prvo pitanje, upuceno Vije¢u ministara BiH, glasi:

1. Prikaz strukture rukovodnih kadrova u tri stalna tijela Vijeca ministara BiH, i
to u: Generalnom sekretarijatu, Uredu za zakonodavstvo i Direkciji za evropske integracije

BiH. Prikaz treba sadrzavati:

. broj sistematiziranih/popunjenih pozicija;

. kvalifikacijsku strukturu i ukupan broj godina staza;
. datum imenovanja i zakonski osnov za imenovanja;
. nacionalnu strukturu.

Rad stalnih tijela Vije¢a ministara BiH je manje vidljiv u odnosu na rad ministarstava.
Medutim, odgovornosti i nadleznosti stalnih tijela su od posebne vaznosti, narocito U
kontekstu provodenja reformi i procesa evropskih integracija. Kako je rukovodni kadar
klju¢ni faktor u realizaciji ovih zadataka, odgovor na postavljeno pitanje dat ¢e uvid u stanje i

mogucnosti ispunjavanja preuzetih obaveza.

Drugo pitanje, upuceno takoder Vije¢u ministara BiH, glasi:

1. Da li Generalni sekretarijat VijeCa ministara BiH prati izvrSenje zakljucaka Vijeca
ministara BiH?

2. Kada ¢e biti formirana nova Komisija za imovinske zahtjeve raseljenih lica i izbjeglica
za nastavak obaveza vlasti BiH na provodenju Aneksa 7. Opéeg okvirnog sporazuma za
mir u Bosni i Hercegovini?

3. Za cetiri godine nerada Komisije zasto arhiva Komisije nije vra¢ena Arhivu BiH i s
obzirom da se ona nalazi u iznajmljenom prostoru, ko je odgovoran (ko je bio u obavezi

vratiti predmete Komisije Arhivu BiH 1 ko plac¢a zakup tog prostora)?

Komisija za imovinske zahtjeve raseljenih lica i izbjeglica prestala je s radom 1.1.2009.
i od tada do danas, i pored zakljucka Vije¢a ministara BiH da Ministarstvo za ljudska prava i
izbjeglice BiH i Ministarstvo pravde BiH formiraju novu Komisiju koja ¢e rjeSavati preostale
zahtjeve stranaka, nije nista uradeno. Nanesena Steta strankama u postupku pred Komisijom

za imovinske zahtjeve raseljenih lica i izbjeglica je nemjerljiva i postavlja se pitanje da li zbog



ovih nerijesenih predmeta ve¢ imamo tuzbe pred Evropskim sudom za ljudska prava.

TreCe pitanje, upuceno VijeCu ministara BiH i Ministarstvu za ljudska prava i
izbjeglice BiH, glasi:

1. Kada ¢e Bosna i Hercegovina donijeti sveobuhvatni zakon o pravima djeteta na
drzavnom nivou, koji ¢e u potpunosti utjeloviti principe i odredbe Konvencije o
pravima djeteta i njenih Fakultativnih protokola, ¢iji je Bosna i Hercegovina potpisnik,
a koji ¢e pruziti jasne smjernice za njihovu dosljednu primjenu na cijeloj teritoriji
drzave Bosne i Hercegovine?

2. Kada c¢e biti nastavljen mandat Savjeta za djecu BiH koji nije obnovljen od 2007.

godine?

Na Okruglom stolu o temi "Preporuke Komiteta za prava djeteta Ujedinjenih naroda
upucene Bosni i Hercegovini - kako dalje?", odrzanom 20. novembra 2012., u zgradi
Parlamentarne skupstine BiH u Sarajevu, ukazano je na zabrinutost Komiteta za prava djeteta
Ujedinjenih naroda, jer i dalje ne postoji sveobuhvatno zakonodavstvo vezano za djecija prava
na drzavnom nivou ¢ime bi bio postignut potpun i direktan uc¢inak Konvencije u drzavnom
zakonodavstvu. U svojim preporukama Komitet primjecuje da, zbog slozenosti politicke i
administrativne organizacije drzave (dva entiteta,10 kantona i distrikt), nedostatak takvog
zakonodavstva rezultira nedosljednostima u primjeni prava djeteta na teritoriji cijele BiH, pri
¢emu su djeca u slicnim situacijama podloZzna varijacijama u ispunjavaju njihovih prava
zavisno od podru¢ja u kojima zive. Komitet takoder zali Sto, uprkos prethodnoj preporuci
(CRC/C15/Add.260, par. 13,2005) da se osnazi Savjet za djecu BiH, zbog nedostatka
dogovora o postupku izbora ¢lanova, Savjet jo§ uvjek nije izabran Sto je, po misljenju
Komiteta, znaCajna prepreka za razvoj, koordinaciju i realizaciju koherentnih drzavnih

politika za provodenje Konvencije.

Cetvrto pitanje, upuéeno Ministarstvu vanjskih poslova BiH, glasi:

“Molim predstavnike Ministarstva vanjskih poslova BiH da mi dostave odgovor na
trazeno pitanje, te prikaz diplomatske note koju je BiH, odnosno Ministarstvo vanjskih
poslova BiH uputilo Vladi Republike Hrvatske vezano za bosanskohercegovacki zahtjev za

rjeSavanje problema otpustenih radnika iz BiH, a koji su radili u Republici Hrvatskoj, te



molim prikaz odgovora, tj. diplomatske note Republike Hrvatske upuéene

bosanskohercegovackoj strani.”



